
Chì serà dumane ?
Chì serà dumane ?
À l’orlu di a vita
Chì serà dumane ?
Per un populu smaritu
Epica nera è sanguinosa
Chì hà strappata in pettu à i nostri fratelli
Amore è spartera
À l’oramai sminticati
Stà à sente e nostre voce
Stà à sente i to figlioli
Risenti ‘ssi lamenti
Affundati di suffrenze…
Suminemu u granu di a pace
Per fà chì dumane
‘Ssa lotta principiata
Trovi un sensu di verità
Sunniata più ch’è mai
Senza esse scunsulata
Amore di sempre
Amore d’una mamma
Quellu chì si cerca
Per la sempiterna, eternità
Cù a forza di perdunà
Cù la to sincera pietà
Fà schjarisce ‘ssu caminu
È lucicà lu to surrisu
D’un zitellu appena natu
Di a virtù chì l’annu datu
Un omu diventerà
Cun ‘ssu caminu di benestà…

